
 
ᐱᓇᓱᕋᑦᓴᖅ ᐊᑐᐃᓐᓇᐅᓕᕐᑐᖅ 

 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ (ᑫᐋᔩ), ᐊᒥᓱᐃᓂᒃ ᑭᒡᒐᑐᕈᑎᖃᕐᓱᓂ ᑎᒥᐅᕗᖅ ᐊᐅᓚᑦᓯᕕᖃᕐᓱᓂᓗ ᑯᐯᑉ ᓄᓇᖓᓂ ᑕᕐᕋᒦᑦᑐᒥ 55 ᓇᑉᐸᖓᑕ 
ᖁᓛᓂ, ᕿᓂᓕᕐᒥᔪᖅ ᐃᓄᒻᒥᒃ ᐱᕈᒪᓂᖃᑦᓯᐊᑐᒥᒃ ᐊᒻᒪᓗ ᐅᒃᑯᐃᖔᑦᓯᐊᑐᒥᒃ ᑫᐋᔩᒃᑯᓂ ᐱᒍᑦᔨᕈᒪᓂᖃᑦᓯᐊᓱᓂ ᐃᒣᑦᑐᒥᒃ ᐱᓇᓱᐊᓚᖓᔪᒥᒃ: 
 

ᓴᓇᔩᑦ ᓴᓇᕋᑦᓴᖏᓐᓂ ᐊᐅᓚᑦᓯᔨ ᐃᓘᓐᓈᒍᑦ ᑲᒪᔨᒻᒪᕆ 
(ᓇᓪᓕᐅᑎᑦᑕᓱᓂ, ᐅᓪᓗᓕᒫᕐᓯᐅᑎ) 

 
ᓄᓇᕕᒻᒥ ᓇᐅᓕᒫᓄᐊᖓᔪᓂᒃ ᐱᓇᓱᐊᕐᑏᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ ᑲᒪᒋᔭᖃᕆᐊᓕᒃ ᓴᓇᔭᐅᔪᐃᑦ ᒥᑦᓵᓄᑦ ᐊᒻᒪᓗ ᐃᓪᓗᓕᐅᕐᓃᑦ 
ᐱᐅᓯᐅᒥᒋᐊᕐᑕᐅᓂᑦᓴᖏᓐᓄᑦ ᓄᓇᓕᓕᒫᓂ (ᐃᒪᓗᑲᖃᐅᑏᑦ, ᐃᒥᕐᑕᕖᑦ, ᐊᕐᖁᑏᑦ, ᐊᒻᒪᓗ ᓯᐅᕋᕐᑕᓰᓃᑦ). ᐱᓇᓱᐊᕐᑕᐅᖃᑦᑕᓗᑎᒃ ᓄᓇᓕᐅᑉ 
ᐱᐅᓕᓂᐊᕋᖏᓐᓄᑦ ᐊᒻᒪᓗ ᐱᓇᓱᑦᑏᑦ ᑲᒪᔨᖃᕐᓱᑎᒃ ᐃᓘᓐᓈᒍᑦ ᑲᒪᔨᒻᒪᕆᒻᒥᒃ. ᑕᒪᓐᓇ ᐱᑦᔪᑎᒋᑦᓱᒍ ᐱᔭᑦᓴᕆᔭᑦᓴᖅ, ᑲᑎᕕᒃ ᓄᓇᓕᓕᒫᑦ 
ᑲᕙᒪᖓᑦ ᐃᓄᒻᒥᒃ ᕿᓂᕐᑐᖅ ᐱᓇᓱᐊᕋᔭᕐᑐᒥᑦ ᐱᔭᑦᓴᖃᕐᓗᓂ ᒪᑯᓂᖓ: 
 
ᓄᓇᓕᓐᓂ ᓇᐅᓕᒫᓄᐊᖓᔪᓂᒃ ᐱᓇᓱᐊᕐᑏᑦ ᑐᑭᒧᐊᕐᑎᓯᔨᖓᓄᑦ ᑐᓴᐅᒪᒃᑫᖃᑦᑕᓂᐊᕐᓱᓂ, ᓴᓇᔩᑦ ᓴᓇᕋᑦᓴᖏᓐᓂᒃ ᐊᐅᓚᑦᓯᔨ ᐃᓘᓐᓈᒍᑦ ᑲᒪᔨᒻᒪᕆᖓᑦ 
ᐱᔭᑦᓴᖃᖃᑦᑕᕋᔭᕐᑐᖅ ᑲᒪᒋᔭᖃᕐᓗᓂᓗ ᒪᑯᓂᖓ: 
 
• ᐱᓇᓱᐊᕐᑕᐅᔪᐃᑦ ᑲᔪᓯᔭᐅᑦᓯᐊᕋᓗᐊᕐᒪᖔᑕ ᑲᒪᒋᔭᖃᕐᓗᓂ ᒪᓕᑦᑕᐅᕆᐊᓖᑦ ᑐᖕᖓᕕᒋᑦᓱᒋᑦ, ᖃᓄᐊᓘᕆᐊᕈᑏᑦ ᐊᒻᒪᓗ ᒪᓕᕋᓕᐊᕕᓃᑦ 

ᐊᑐᕐᑕᐅᕆᐊᓖᑦ ᐱᓇᓱᐊᕐᑕᐅᔫᑉ ᐊᐅᓚᑦᓯᔨᖓᓄᑦ; 
• ᑕᕐᕋᒥ ᓄᓇᓕᓐᓂᒃ ᐃᑲᔪᖃᑦᑕᓗᓂ ᐸᕐᓀᓂᒃᑯᑦ, ᑲᔪᓯᓕᕐᑎᓯᖃᑦᑕᓗᓂ ᐊᒻᒪᓗ ᐱᔭᕇᕐᑕᐅᑎᑦᓯᐊᖃᑦᑕᓗᒋᑦ ᐱᓇᓱᐊᕐᑕᐅᔪᐃᑦ ᑕᕐᖀᑦ 

ᐊᓯᑦᔨᑕᕐᓂᖏᑎᒍᑦ ᒪᓕᑦᓱᒋᑦ ᐃᓂᓪᓚᑎᕆᖃᑦᑕᓗᓂᓪᓗ ᓱᖃᑦᓯᐅᑎᐅᕆᐊᓕᓐᓂᒃ ᐊᐅᓚᕈᓐᓇᓯᐊᕋᓗᐊᕐᒪᖔᑕᓗ ᐃᖏᕐᕋᐅᑎᕐᓓᑦ ᑲᒪᒋᔭᖃᖃᑦᑕᓗᓂ; 
• ᓄᓇᓕᐅᑉ ᐊᐅᓚᑦᓯᔨᖓᓂᒃ ᐱᓇᓱᐊᖃᑎᖃᖃᑦᑕᓗᓂ, ᐃᓂᓪᓚᑎᕆᖃᑦᑕᓗᓂ ᐊᒻᒪᓗ ᐅᓪᓗᑕᒫᕐᓯᐅᑏᑦ ᐱᔭᑦᓴᕆᔭᐅᔪᑦ ᐱᓇᓱᐊᕐᑕᐅᕋᓗᐊᕐᒪᖔᑕ 

ᑲᒪᒋᔭᖃᖃᑦᑕᓗᓂ; 
• ᐅᓪᓗᑕᒫᑦ ᐱᓇᓱᐊᕐᑕᐅᖃᑦᑕᑐᓂᒃ ᑐᓴᕐᑎᓯᐅᑎᓂᒃ ᑐᓂᓯᖃᑦᑕᓗᓂ ᐱᓇᓱᐊᕋᑦᓴᐅᑉ ᐊᐅᓚᑦᓯᔨᖓᓄᑦ ᐃᖏᕐᕋᐅᑏᓪᓗ ᐱᐅᓕᓂᐊᒉᓪᓗ 

ᐊᑐᕐᑕᐅᓂᖏᑦᑕ ᒥᑦᓵᓄᑦ ᐊᐅᓚᑕᐅᑦᓯᐊᕋᓗᐊᕐᒪᖔᑕ ᐊᒻᒪᓗ ᐅᓐᓂᑑᑦᔨᖃᑦᑕᓗᓂ ᑐᑭᑖᕈᑎᑦᓴᓂᒃ ᐱᓀᓗᑕᖃᓯᐊᕿᑲᓪᓚᓴᕐᓂᐸᑦ;  
• ᐱᔭᑦᓴᕆᐊᓪᓚᓂᒃ ᐱᓂᐊᕐᓂᖃᖃᑦᑕᓗᓂ ᑐᑦᓯᕋᐅᑎᐅᓯᒪᔪᓂᒃ ᐱᓇᓱᐊᕋᑦᓭᑦ ᐊᐅᓚᑦᓯᔨᖓᓄᑦ ᐅᕝᕙᓘᓐᓃᑦ ᑐᑭᒧᐊᕐᑎᓯᔨᒧᑦ ᐱᓇᓱᕝᕕᒥ. 

 
ᖃᓄᐃᑦᑑᓂᖏᑦ ᐱᓇᓱᐊᕋᑦᓭᑦ ᑲᔪᓯᔭᐅᔪᑦ: 
 
ᐱᓇᓱᑦᑎᓴᖅ ᑲᒪᖁᔭᐅᓗᓂ ᑎᓕᔭᐅᖃᑦᑕᕋᔭᕐᑐᖅ ᐱᓇᓱᐊᕐᑕᐅᔪᐃᑦ ᒥᑦᓵᓄᑦ ᓄᓇᓕᐅᑉ ᐃᓗᐊᓂ. ᐱᓇᓱᐊᕐᑕᐅᔪᐃᑦ ᒪᑯᓂᖓ ᐃᓗᓕᖃᖃᑦᑕᕋᔭᕐᑐᑦ: 
 
• ᓴᓇᔭᐅᓂᖏᑦ ᐃᒪᓗᑲᖃᐅᑎᑦᓭᑦ ᓄᑖᑦ, ᓴᓂᖃᐅᑏᑦ, ᐊᕐᖁᑏᑦ ᐊᒻᒪᓗ ᐃᓪᓗᖃᐅᑎᑦᓭᑦ ᓄᓇᖏᑦ;  
• ᓄᑕᐅᓯᓖᖃᑦᑕᓗᓂ ᐅᕝᕙᓘᓐᓃᑦ ᐋᕐᖀᕆᐊᖃᑦᑕᓗᓂ ᐱᓇᓱᐊᕐᑕᐅᔪᒥᒃ ᐃᓪᓗᓂᒃ ᒪᑭᑕᒌᕐᑐᓂᒃ; 
• ᓴᓗᒻᒪᓭᓃᑦ ᐊᒻᒪᓗ ᐱᐅᓯᐅᒦᒋᐊᕐᓂᖅ ᓄᓀᑦ ᐋᕐᕿᓯᒪᒍᓯᖏᓐᓂᒃ (ᑯᑭᓕᑦᑕᐅᑎᑦᓯᖃᑦᑕᓗᓂ ᐊᒻᒪᓗ ᓴᐅᔭᐅᑎᑦᓯᖃᑦᑕᓗᓂ ᐊᑐᖕᖏᑐᓂᒃ, ᑰᓐᓂᒃ, 

ᓴᓇᓂᖅ ᐃᒪᓗᑲᖃᐅᑎᑦᓴᒥᒃ ᓄᓇᒥ, ᐊᓯᖏᓐᓂᓗ.); 
• ᐃᓂᓪᓚᑎᕆᖃᑦᑕᓗᓂ ᐅᔭᕋᕐᓚᓂᒃ ᓄᓇᒨᔦᓂᕐᒧᑦ, ᐊᕐᖁᑎᐅᑉ ᓯᓚᑖᓅᕇᒃᑯᑎᖏᓐᓂᒃ, ᓭᒍᕐᓂᒃ, ᑰᓕᐅᕈᑎᓂᒃ, ᐊᕐᖁᑏᑦ ᓯᓈᖏᑦᑕ ᑰᕝᕕᖏᓐᓂᒃ, 

ᐊᓯᖏᓐᓂᓗ. 
 

ᓂᕈᐊᕐᑕᐅᔪᖅ ᐱᓇᓱᑦᑐᓴᖅ ᒪᑯᓂᖓ ᐱᑕᖃᕆᐊᓕᒃ: 
 
• ᐃᓕᑕᕆᔭᐅᒍᑎᖃᕐᓗᓂ ᓄᓇᓕᒻᒥ ᖃᐅᔨᒪᔨᒻᒪᕆᐅᓂᕐᒥᒃ ᓴᓇᓂᒃᑯᑦ ᐅᕝᕙᓘᓐᓃᑦ ᐱᓪᓗᑯᒋᐊᓕᓐᓂᒃ ᐱᓇᓱᐊᕐᓯᒪᓗᓂ ᐊᒻᒪᓗ ᐊᑦᔨᐸᓱᖏᓐᓂᒃ 

ᐱᓇᓱᐊᕐᓯᒪᓗᓂ ᐱᐅᔫᒐᔭᕐᑐᖅ; 
• ᐃᓄᓕᒫᓄᐊᖓᔪᓂᒃ ᐋᕐᕿᓱᐃᓂᕐᒥᒃ ᐱᓪᓗᑯᒋᐊᓕᓕᕆᓂᕐᒧᑦ ᐃᓕᑕᕆᔭᐅᒍᑎᖃᕐᓗᓂ ᐅᕝᕙᓘᓐᓃᑦ ᐊᑦᔨᐸᓱᖓᓂᒃ; 
• ᐊᕐᕌᒍᓂ ᑕᓪᓕᒪᓂᒃ (5) ᐱᓇᓱᐊᕐᓯᒪᓂᖃᕐᓗᓂ ᐃᓄᓕᒫᓄᐊᖓᔪᓂᒃ ᓴᓇᔨᐅᓂᕐᒧᑦ (ᐊᕐᖁᑎᓂᒃ, ᑰᑦ ᓱᓪᓗᑯᑖᖏᓐᓂᒃ, ᐊᑭᓐᓈᓗᓐᓂᒃ, ᑰᕝᕕᓴᓐᓂᒃ, 

ᓴᓂᖃᐅᑎᓂᒃ, ᓭᒍᕐᓂᒃ, ᐊᓯᖏᓐᓂᓗ); 
• ᐱᐅᓕᓂᐊᒐᕐᓂᒃ ᐊᐅᓚᑦᓯᒍᓐᓇᓗᓂ (ᑯᑭᓕᓐᓂᒃ, ᒪᓂᕋᕐᓯᐅᑎᓂᒃ); 
• ᖃᐅᔨᒪᓗᓂ ᐃᖏᕐᕋᔪᓕᕆᕕᒃᑯᑦ ᒥᓂᔅᑕᖃᕐᕕᖓᑕ ᑯᐯᒃᑯ (MTQ) ᒪᓕᒐᖏᓐᓂᒃ;  
• ᑐᑭᓯᒪᓗᓂ ᐊᑦᔨᒌᖕᖏᓂᖏᓐᓂᒃ ᓯᐅᕃᑦ ᐱᐅᓯᖏᓐᓂᒃ ᐊᒻᒪᓗ ᓇᐅᓄᑦ ᐊᑐᕐᑕᐅᕆᐊᖃᕐᓂᖏᓐᓄᑦ ᑭᖕᖒᒪᒋᔭᐅᔪᓂᒃ ᖃᐅᔨᒪᓗᓂ; 
• ᐊᑐᐊᕐᓯᕈᓐᓇᓗᓂ ᐸᕐᓇᑕᐅᒪᔪᓂᒃ ᐃᓂᓪᓚᖓᐅᑎᖏᓐᓂᓗ;  
• ᐃᖏᕐᕋᐅᑎᕐᓚᓂᒃ ᐊᐅᓚᑦᓯᕈᓐᓇᓗᓂ, ᐊᑐᕐᑐᓚᕆᒃ; 
• ᐊᓪᓚᕈᓐᓇᓗᓂ ᐅᖄᕈᓐᓇᓗᓂᓗ ᒪᕐᕉᓂᒃ (2) ᐅᖃᐅᓰᓐᓂᒃ ᒪᑯᓂᖓ: ᐃᓄᑦᑎᑐᑦ, ᖃᓪᓗᓈᑎᑐᑦ ᐅᐃᒍᐃᑎᑐᓪᓗ; 
• ᑐᑭᓯᓇᕐᑎᓯᕈᓐᓇᓯᐊᕐᓗᓂ ᐊᑦᔨᒌᖕᖏᑐᓂᒃ ᐱᔭᑦᓴᓂᒃ ᐊᒻᒪᓗ ᑐᑭᓯᓇᕐᑎᓯᕈᓐᓇᓗᓂ ᑐᑭᓯᓇᑦᓯᐊᖏᑦᑐᓂᒃ; 
• ᐊᑐᐃᓐᓇᐅᓯᐊᕐᓗᓂ, ᐊᔪᕆᕈᐊᕐᑑᕈᓐᓇᓗᓂ ᐊᒻᒪᓗ ᐱᓇᓱᐊᕈᓐᓇᓂᕐᒥᓂᒃ ᑕᑯᑦᓴᐅᑎᑦᓯᓗᓂ ᐊᐅᓚᑦᓯᔨᖃᑦᓯᐊᖏᑉᐸᑦ; 
• ᐱᓇᓱᐊᖃᑎᖃᑦᓯᐊᕈᓐᓇᓗᓂ ᐊᐅᓚᑦᓯᔨᓐᓂᓗ ᑐᓴᐅᒪᖃᑎᖃᑦᓯᐊᕈᓐᓇᓗᓂ; 
• ᖃᕆᑕᐅᔭᕈᑎᓂᒃ ᐃᓗᓕᖏᓐᓂᒃ ᖃᐅᔨᒪᓗᓂ, ᐱᓗᐊᕐᑐᒥᒃ Microsoft Office-ᓚᔭᐅᔪᒥᒃ (ᐱᒻᒪᕆᐅᔪᖅ ᖃᐅᔨᒪᒍᓂ); 
• ᐊᖁᕈᓐᓇᐅᑎᖃᕐᓗᓂ. 

 
ᐱᓇᓱᕝᕕᖓ: ᐅᓂᖔᕐᑕᐅᔪᖅ ᓄᓇᕕᒻᒦᕋᔭᕐᑐᖅ ᓇᓪᓕᑐᐃᓐᓇᖏᓐᓂᒃ 14-ᓂᒃ ᓄᓇᓕᓐᓂ ᐱᓇᓱᓐᓂᕆᕋᔭᕐᑕᒥᓂᒃ ᐊᕐᕕᑕᕈᓐᓇᓯᐊᕐᓗᓂᓗ 
ᓄᓇᓕᓐᓄᑦ ᓇᓪᓕᑐᐃᓐᓇᖏᓐᓄᑦ. 
 
 
 
ᓇᓃᓐᓂᖓ:  ᓄᓇᕕᒃ 
ᑮᓇᐅᑦᔭᓵᖓ: ᐱᒋᐊᕐᕕᖓ $51 007/ᐅᓄᕐᓂᐹᖓ $86 867/ᐊᕐᕌᒍᓕᒫᖅ (ᓇᓗᓀᒃᑯᑕᖓ 8) 
ᐊᓯᖏᑦ ᐱᕚᓪᓕᕈᑎᑦᓭᑦ: ᓯᓂᑦᑕᕕᖓ ᐊᕐᕕᑕᓕᕈᓂ ᓄᓇᓕᓐᓄᑦ ᐊᓯᖏᓐᓄᑦ ᐊᑭᓕᕐᑕᐅᖃᑦᑕᕋᔭᕐᑐᖅ ᐱᓇᓱᕝᕕᖓᓄᑦ, 

ᐃᒻᒪᖃᐅᑎᖃᕐᑎᑕᐅᓗᓂ, ᐊᓯᖏᓪᓗ.  
 
 
ᐱᓇᓱᑦᑐᓕᕆᕖᑦ  
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ 
P.O. Box 9, Kuujjuaq, Quebec J0M 1C0 
ᓱᑲᑦᑐᑰᕈᑎᖓ: (819) 964-2975 
ᖃᕆᑕᐅᔭᒃᑯᑦ ᐊᓪᓚᑖᕐᕕᖓᑦ: humanresources@krg.ca 

